
Diedo æjgádijda ja nuorajda nuorradáhtáguoradallama birra 

Dán jage tjadáduvvá nuorradáhtáguoradallam joarkkaskåvlåjn duv suohkanin/fylkan.  
Guoradallam tjadáduvvá skåvlån gidán. Ulmme l dádjadit nuoraj dilev, ja majt asstoájgen 
dahki.

Guoradallama ulmme 
• Vaddet nuorajda vejulasjvuodav bájkálasj 

politihkkárijda ja oajválattjajda subtsastit gåktu l 
bajássjaddat uddni. 

• Vaddet máhtov mij máhttá aneduvvat suohkana ja 
fylkan bargon mánáj sjaddamdilev buoredimen. 

• Åttjudit dutkamdáhtájt váj oadtju ienep máhtov 
nuoraj bajássjaddamdile birra bájkálattjat ja rijka 
dásen ájge tjadá.  

Majt gatjádallap Ungdatan? 
• Rádna, asstoájgge ja medijáadno 
• Famillja, skåvllå ja lahka birás 
• Varresvuohta, soapptsom ja iellemkvalitiehtta 
• Givsedibme, vahágahttem ja nálsodibme 
• Njuolgadusmætto ja gárevselga 
• Sjiervve, makkir klássan la ja gåktu duv famillja l 

(dagu makkir lándas boadá/tjerdas la, årromdille ja 
æjgádij oahppodásse) 

Gåktu tjadáduvvá Ungdata? 
• Akta skåvllåtijmma la biejadum guoradallamav 

vásstedittjat, ja ållessjattuk la dijá fáron. 
• Guoradallam elektråvnålattjat tjadáduvvá navti jut 

låggi sisi Ungdata vásstádusbælláj soajtádak 
kåvdåjn mij akti dagáduvvá. Ij la vejulasj kåvdåv 
tjadnat sunji guhti vásstet.  

• Oahppe vásstedi navti jut ruossisti gatjálvisskåvev.  
• Bæssá gulldalit gatjálvisájt skåven tjavgga lågådum. 

De galggá bælljasijt adnet. 

Iesj mierreda jus sebra 
• Nuora ietja mierreda sæbrri gus jali e. 
• Sij gudi vásstedi bessi garvvet gatjálvisájt majt e 

sidá vásstedit, ja bessi hiejttet vásstedimes goassa 
ber sihti. 

• Dån guhti la æjgát nuorraj guhti ij la 18 jage 
dævddám, mierreda galggá gus duv mánná 
guoradallamij sæbrrat jali ij. Jus i sidá duv mánná 
galggá oassálasstet, de diededa 
åhpadiddjáj/skåvllåj åvddål álggá. Jus æjgáda sihti 
gatjádallamskåvev oadtjot, de válde aktijvuodav 
KORUS:ajn. 

Persåvnnåsuodjalibme 
• Oassálasstij vásstádusá e aktasik juogeduvá. Ij la 

vejulasj dåbddåt ájnegis ulmutjijt gå guoradallama 
båhtusa almoduvvi. 

• Persåvnnådiedo galggi sihkaris sajen vuorkkiduvvat, 
gåsi dåssju nágin gallegattja bessi. Jahkemålssomin 
vihtta jage maŋŋel gå guoradallam la låhpaduvvam, 
de gájka namá gádoduvvi. 

• Oassálasstijn la riektá gæhttjat makkir 
persåvnnådiedo li sijá birra registrieriduvvam, ja 
bessi aj duollimav ja ierit sihkkomav gájbbedit. Valla 
árvvedahtte ep riektájt máhte ållidahttet, gå namá 
jalik makkirak ietjá njuolgga persåvnnådiedo e 
tjoahkkiduvá. Oassálasstijn la riektá Dáhtáoahttsáj 
gujddit. 

• Juridihkalasj vuodo persåvnnådiedoj giehtadallamij 
le Ungdata l ájnas sebrudahkaj ja ulmme l dutkam. 

• Persåvnnåsuodjalimdievnastus Sikt 
(personverntjenester@sikt.no) la árvustallam 
persåvnnådiedoj giehtadallam tjuovvu 
persåvnnådiedojlágav. 

• Lågå ienebut persåvnnåsuodjalime ja dutkametihka 
birra Ungdata næhttabielijn: 
www.ungdata.no/personvern/  

Gergasvuohta 
Skåvllåvarresvuodadievnastus la gárves guoradallama 
maŋŋela jus oahppe viehkev dárbahi.  

Gut la guoradallama duogen  
Guoradallam tjadáduvvá NOVA 
álkkádusdutkaminstituhtas OsloMet – 
storbyuniversitetet ja regionalt kompetansesenter på 
rusfeltet (KORUS), suohkana åvdås.  

Gæssta gatjádallat 

Persåvnnåsuodjalime gatjálvisá:  

Gatjáda NOVA prosjæktajådediddjes: 
ungdata@oslomet.no. 
Besa aj OsloMet persåvnnåsuodjalimoahtses gatjádit: 
personvernombud@oslomet.no. 

Ienep diedo guoradallama birra gávnnuji Ungdata 
næhttabielijn www.ungdata.no/informasjon-til-ungdom-
og-foresatte/ 

Válde aktijvuodav skåvlåjn jali duv guovlulasj 
KORUS:ijn jus sidá ienebut diehtet guoradallama 
birra.  

